
UMSÖGN

Viðtakandi: Umhverfis- og skipulagsráð
Sendandi: Skrifstofa samgöngustjóra og borgarhönnunar

Tillaga fulltrúa Sjálfstæðisflokksins um snjallgangbrautir við grunnskóla

Á fundi borgarráðs þann 4. október sl var lögð fram svohljóðandi tillaga fulltrúa 
Sjálfstæðisflokksins:  

Lagt er til að farið verði í átak við að setja upp snjallgangbrautir við alla 
grunnskóla í borginni til að auka umferðaröryggi skólabarna. Um er að ræða 
nýjar tæknilausnir sem skynja þegar gangandi vegfarendur nálgast 
gangbraut og kveikja þá LED-götulýsingu, sem sett er upp þannig að 
einungis gangbrautin og sá sem fer yfir verða lýstir upp. Þá kviknar lýsing í 
gangbrautarmerkinu og viðvörunarljós fyrir akandi umferð. Umræddar 
gangbrautir yrðu þáttur í snjallvæðingu Reykjavíkurborgar með 
umferðaröryggi gangandi vegfarenda og þá sérstaklega skólabarna að 
leiðarljósi.

Var tillögunni vísað til meðferðar umhverfis- og skipulagsráðs. Á fundi umhverfis- og 
skipulagsráðs þann 9. nóvember sl. var tillögunni vísað til umsagnar umhverfis- og 
skipulagssviðs, skrifstofu samgöngustjóra og borgarhönnunar 

Umsögn:

Farið var í tilraunaverkefni á snjallgangbrautum á fjórum stöðum í Reykjavík. Búnaður var 
mismunandi, frá jafnmörgum aðilum en búnaður fékkst ekki frá fleiri aðilum vegna 
verkefnisins.

Ekki er lokið við að taka taka saman upplýsingar um verkefnið en í þeirri samantekt verður 
fjallað um væntan ávinning og samhengi við kostnað. Kostnaður var breytilegur á milli lausna 
en í flestum, ef ekki öllum, tilfellum var hann meiri en vegna hefðbundnar 
gangbrautarlýsingar. Um nokkurt skeið hefur verið unnið að koma upp hefðbundinni 
gangbrautarlýsingu við gangbrautir í Reykjavík.  Slík lýsing er alltaf sett upp þegar nýjar 
gangbrautir eru gerðar og unnið er að því að bæta lýsingu eldri gangbrauta sem hluta af 
umferðaröryggisaðgerðum borgarinnar í samræmi við fjárheimildir. Gönguþveranir við 
grunnskóla eru ávallt í forgangi í umferðaröryggisáætlun Reykjavíkurborgar.  

Ætla má að snjalllýsing í þeim anda sem tillagan lýsir eigi við í einhverjum tilfellum t.d. þar 
sem umferð gangandi vegfarenda er ekki mikil og því sérstök ástæða til að draga athygli 
ökumanna að gangandi vegfarendum þegar þeir eru á ferli en innan þéttbýlis sé að jafnaði 
hefðbundin gangbrautarlýsing nægjanleg og jafnvel betur viðeigandi. 

Beðist er velvirðingar á seinum viðbrögðum við tillögunni.



Virðingarfyllst,
Guðbjörg Lilja Erlendsdóttir

samgöngustjóri


